
U Cantu Di I Schjavi
Quandu canti, eiu cantu cun tè libertà,
Quandu pienghji, piengu anc’eiu à fiumara,
Quandu tremi, eiu pregu per tè libertà,
Gioia o dolu ti tengu cara.

T’arricordi di ‘ssi ghjorni di straziera,
Terra meia, di catene, priggione è galera.
Quandu canti, eiu cantu cun tè libertà,
E quandu sì assenta si spera.

Quale sì, riligione, sonniu o realità,
Un’idea di revoluzionnariu ?
Eiu credu chè tù sì a sola verità,
A grandezza di a nostra umanità.

Eiu capiscu chì si po more per salvatti,
Chì si passi la so vita à brammatti.
Quandu canti, eiu cantu cun tè libertà,
Gioia o dolu ti tengu cara.

E canzone di gloria crèscenu d’u to vulè.
U camminu di a storia ci purterà à tè,
Libertà, libertà.

